
Minisr-dãmbã maana b wakat fãa tigsgã Waogdgo yʋʋmd 2025,  

yʋʋm-sar kiuug rasem 17 lamus daare,  

yibeoog wakat a 9 n tall n tãag wĩntoog wakat 12 sẽn loog mn 16, 

Sõnegselãns Kapitɛnd Ibrahim TARWOORE sẽn ya  

Tẽngã taoor soab n le ya Minisr-dãmbã tigsg  

taoor soab n lʋɩ tʋʋmdã taoore. 

 

 

 

B zĩndame n bal n wegs daarã koe-zutu,  

n kelg koees b sẽn wa n taas-ba,  

n lʋɩɩs neb tʋʋm taoore,  

la b kõ sor tɩ b sigl tʋʋm tẽn-taase. 

I.1. TẼNGÃ TAOOR SOAB TƲƲM ZĨIGẼ 

Tigsgã rãmb sẽn zĩndã, b sulgame n ges n sak tʋʋm sẽn yɩl toagsg sebre,  sẽn 

ya sebr sẽn yals meeb tʋʋma, sẽn kẽed ne bãng-minim zãmsg zĩig sẽn boond tɩ 

Akademi tɛknolozik di Faso roto.   

Zãmsg zĩ-kãngã pʋgẽ, b na n deega bãng-bɛd dãmb sẽn ya ẽnzeniyeer-dãmb n 

kõ-b bãng-zulumsi, sẽn ya tʋʋm sẽn wit dũni-yaoogã pʋgẽ rũnda-rũnda wala,  

metalirzi, mekaniki, enerzi, nikleyɛɛre, ayeronotiki, zeni sivilli, sãnem tuub 

tʋʋm sẽn boond tɩ metiye miniye-rãmba, sibɛɛrkriminalite, dizitalle, la bi-

beelem sẽn tũud kibay kũun tʋʋm-te-paal n maandẽ bãng n zab-n-tõoge. 

Zãmsg zĩ-kãngã meeb zemsa ne tẽn-yidgr tʋʋmã sẽn da yals n wilg tɩ tũud ne 

tẽngã taoor soaba, Kapitɛnd Ibrahim TARWOOR yam-yãkre. A na n sõngame, 

tɩ kaoreng la zãmsg zĩis sẽn da zoe n beẽ yalg n paase, la a sõng tɩ b tõog n dɩk n 

bãng-zulums n kõ neb sẽn na n wa yɩ zãn-da-lugs tẽngã zãabo, vɩɩm-n-taar la 

laog yidgr tʋʋm pʋsẽ, la b rãmbã pa yɩ n kẽng zĩig a to n tɩ bao bãngr ye. 

Zãmsgã zĩig sẽn me Pabr komindã ween-vɩʋʋg sẽn ta hɛgtaar pisoob (ha 60) 

pʋgẽ wã yaa bũmb sẽn kẽed ne tẽngã taoor soab yam-yãk-zulungã sẽn dat 

kaorengã sõmblem paasgo, sẽn na n tũ nao-kẽndr sẽn boond tɩ Ipɛk (IPEQ) tilgr 

tẽn-tõrã pʋgẽ.  

Tʋʋm-saagdgã pipi tʋʋmã sẽn yikd seefa wã ligd milyaar pis-tã, la milyõ 

kobs-tã la pisoob la a wae, la tus koabg la pisi la a wae, la wakɩy kobs-soob 

la piig a yopoe, la tãm a nii (37 369 129 617,8) wã na n sõngame, tɩ b tõog n 

maan tʋʋm-kãensã :  

- rotã meeb bãng-minim baoob tʋʋm tilgri, la a pʋg-n-gesg tʋʋm maanego ; 

- zãmsgã zĩig tʋʋm kiblg sags meebo, kaoreng ro-bɛd la bãoonese, sɛb bĩng 

zĩiga, tʋʋm zãmsg zĩisi, teed kudb zĩiga, tɩpsg ziiga, karen-biis ne b karen-



                                                                                                                           Sv 5 sv 25 zugu 
PP-G N°038-2025 yʋʋmd 2025yʋʋm-sar kiuug rasem 17 daare 

saamb-dãmb ro-gãase, rɩɩb zĩiga, yĩn-wɩsgr zĩiga, sagd lobr zĩiga, yõ-

noogr zĩiga, bõn-zõmds bĩngr zĩig ne a yalgr beoog sẽn wate.  

Tʋʋmdã ligd na n yii Leta wã koglg pʋg a sẽn gãneg 2025 tʋʋmã yĩnga.  

I.2. MINISTƐƐR NING SẼN GET-A YÕ-KOGLO, SODA-KƲD BƖ 

ÃNSIYẼ KÕMBATÃ-RÃMBÃ YELL ZĨIGẼ  

Tigsgã rãmb zĩndame, la b sulg n gesa noor b sẽn saagd gãnegre, n na n kõ 

Goofneerã tõog t’a rɩk noyã, sẽn kẽed ne raab nins sẽn be tẽn-tõrã koglg pʋgẽ.  

Tẽngã miig sẽn tũ ne tãnsob-n-soodsã tʋʋm-wẽns kɩtame, tɩ tẽngã sodaas la  kõ-

m-meng ne yamleoog rãmb sẽn boond tɩ vedepe-rãmba sẽn maoodã, a yɩ daar 

beoog fãa tʋʋmde, sẽn na n tũ n paam pãn-paasgo, la bʋ-kaoor wɛɛngẽ noy 

zĩnigri.  

Tʋʋmdã yõgneg sẽn ya a soab rũndã zugã sẽn tik noy sẽn da gãneg tɩ beẽ wã pa 

sõngde, ne yɛl nins sẽn be yõ-koglg pʋgẽ wã welgr tʋʋll-tʋʋll ye.  

No-kãngã b sẽn saagd gãnegrã na n kɩtame tɩ bʋ-kaoor wɛɛngẽ dãmb rɩgs noy 

sẽn ya toor-zall n kõ Goofneerã sore, t’a maan a sẽn na maan tɩ tẽn-tõrã yõ-

kogendb tʋʋm-tõod paam pãn-paasgo, tɩ tʋʋm-teed la tʋntʋmdb sẽn na zĩnd  

tʋʋmdã pʋgẽ zãab maaneg tɩ yɩ sõama n paase. 

Noorã sẽn saagd gãnegrã na n sõnga Goofneerã t’a tõog n tʋm ne zemsgo, tɩ 

noyã sẽn dɩgs yãgdem pʋgẽ tɩ kẽed ne tẽn-tõrã koglgo, yõ-kogendbã tʋʋm lebg-

n-siglga, la tʋntʋmdbã zã-sõng baoob pʋgẽ paam pidsgu.  

Tigsgã rãmb sakame, tɩ b tall no-kãngã n taas tarazisõ wã depite-rãmb taoore, tɩ 

b tõog n sulg n ges-a n bale, n tõog n sak-a. 

I.3. MINISTƐƐR NING SẼN GET-A KOOB TƲƲMA, GƲƲLGO, LA 

KOOM PƲGẼ BÕN-VƖƖLƖ KOGLG YEELÃ ZĨĨGẼ  

Tigsgã rãmb sẽn zĩndã b saka tʋʋm sẽn yɩl toagsg sɛb a yiibu (2). 

Pipi sebrã yaa perzidã wã sẽn saag noor gãnegre, n dat tɩ sebr ning sẽn gʋls 

Burkĩna Faso tɩ yaa sebr sẽn ya sẽn kẽed ne koob tʋʋma, gʋʋlgo, la koom pʋgẽ 

bõn-vɩɩlɩ koglg soogã nus-tʋʋmã, la b sag-bɛd sõdgr paam sakre.  

Seb-kãngã b sẽn gʋlsã pʋgẽ, b ratame n kɩt tɩ tẽngã kaoreng tʋʋm wils pʋgẽ bɩ 

teoong zĩndi, n tõog n kɩt tɩ tʋʋmã zãmsg yɩ bũmb sẽn na n lʋɩ taoor n yɩ bõn-

tikdg kaorengã tʋʋm pʋgẽ. Tʋʋm-kãngã tika zamaan-tõrã nus-tʋʋm yʋy sõdgr 

sebr sẽn boond koɛɛg-koɛɛg tɩ Sitepe (CITP), sẽn ya sebr b sẽn dɩk n tũnug tẽng 

fãa bãngr naande.  .  

Seb-kãngã pʋgẽ, yaa tʋʋm weens bãmb b yoobe (6), nug-tʋʋm sags pis-tã la a 

yoobe (36),  la nus-tʋʋm kobs-tã la pis-naas la a nii (348) n be be. 

Tʋʋmã weens a yoobã (6) kʋmsa wa sẽn pʋgda : 

- « koob tʋʋm » saka, sẽn ya sak sẽn tar nus-tʋʋm sag-bɛd a yopoe (7) ne 

nus-tʋʋm pis-nii la a wae (89), sẽn ya sak ning sẽn get koob tʋʋma, bão-

koods manegre, koob tʋʋm te-paal naanego, tɩɩs koglgo, la zĩis põnegre 

yelle ; 

- « gʋʋlg tʋʋm » sakã pʋgẽ, d tara nus-tʋʋm sag-bɛd a wae (9), nus-tʋʋm 

bãmb pisopoe la a naase (74), la sak-kãngã geta rũms gʋʋlgo, b rɩlgr la b 

tɩpsgo, b buud manegre, gʋʋlg tʋʋm te-paal la b rɩɩb baoob yelle ; 

- « koom pʋgẽ bõn-vɩɩlɩ koglg » sakã tara nus-tʋʋm sag-bɛd a tãabo (3), 

nus-tʋʋm pisi la a tãabo (23), la a geta koom pʋgẽ bõn-vɩɩlɩ koglgo, b zĩ-

vɩts manegre, b rɩɩbo, la gʋʋlg teed naaneg yelle ; 



                                                                                                                           Sv 7 sv 25 zugu 
PP-G N°038-2025 yʋʋmd 2025yʋʋm-sar kiuug rasem 17 daare 

- sak ning sẽn get « koobo, gʋʋlgo, la koom pʋgẽ bõn-vɩɩlɩ tʋʋm biis 

koosgã » tʋʋm pʋgẽ, yaa tʋʋm bul-kãensã tʋʋm biis la b tʋʋm-teed raab la 

b koosg la tʋʋmdã menga ; 

- « koob la koom pʋgẽ bõn-vɩɩlɩ tʋʋm biis tekre », a yaa sak sẽn tar nus-

tʋʋm sag-bɛd a wae (9), nus-tʋʋm koabg la a nu (105), la a geta koob la 

koom pʋgẽ bõn-vɩɩlɩ tʋʋm biis bĩngri, b zãabo, la b tekr yelle ;  

- « bãng-paal baoobo, la b piuugr » sakã tara nus-tʋʋm sag-bɛd a naase 

(4), nus-tʋʋm piig la a yopoe (17) sẽn ya koobo, gʋʋlgo, la koom pʋgẽ 

bõn-vɩɩlɩ tʋʋm gesgo.  

No-rɩkdg kãngã sakr na n sõnga Burkĩna tẽngã t’a nus-tʋʋm sõdgr sebr maneg tɩ 

zems ne koobo, gʋʋlgo, la koom pʋgẽ bõn-vɩɩlɩ koglg weensã tʋʋmã.  

Tʋʋm sẽn yɩl toagsg sebr a yiib soabã yaa sebre, sẽn kẽed ne 2025/2026 

yʋʋmdã sẽoog tʋʋm biisi, la rɩɩbã sekr yell la b kʋms tɩ be pʋgẽ be.  

Yʋʋm 2025/2026 yʋʋmdã koobã la gʋlgã sẽoog pa sɩng pĩnd Burkĩna Faso tẽms 

wʋsg pʋgẽ ye.  

A yɩ yʋʋmd koodã zũzũy sẽn kẽ kamaan la ka-zẽegã ne baningã pʋto. Hɛgtaar 

47 213 pʋgẽ b sẽn pɩʋʋg n gese, sẽn ta hɛgtaar 20 568 la zũzũyã kẽyã, t’a pʋgẽ, 

yaa hɛgtaar 7 724 la b paam tɩɩm n kʋ-ba.  

Tigsgã sẽn wa n sa, magbã pʋgẽ, d yãame tɩ koodã tõe n taa toaand 7 142 484, 

sẽn dat n yeel t’a yɩɩda rɩẽ yʋʋmdã 17,63% n le yɩɩd yʋʋm a nu wã sẽn loogã 

sẽood sẽn naag taab n pʋɩ n maan sʋgr sẽn yaa 37,19%. 

Kood sẽn ya rɩ n paam n vʋɩɩmd (bɛɛnga, sũma, ku la nayũya) zemsa wa  toaand 

1 246 132, sẽn dat n yet tɩ 1,29% n pa ta rɩẽ koodã n yaool n yɩɩd 27,9% yʋʋm a 

nu wã sẽn loogã sẽod sẽn naag taab n pʋɩ n maan sʋgre. 

Sẽn kẽed ne kood sẽn yaa koos n paam ligdã, lamd sẽn pa naage, zemsa wa  

toaand 1 353 298, sẽn dat n yet tɩ 3,03% n yɩɩd rɩẽ koodã n le yɩɩd 37% yʋʋm a 

nu wã sẽn loogã sẽod sẽn naag taab n pʋɩ n maan sʋgre. 



                                                                                                                           Sv 8 sv 25 zugu 
PP-G N°038-2025 yʋʋmd 2025yʋʋm-sar kiuug rasem 17 daare 

Woto, provẽens 47 sʋka, koodã b sẽn mag provẽens fãa sẽn paame : Provẽens 

rãmb 15 la koodã pa na n sek yʋʋmd rɩɩbo, tɩ bãmb 08 nengẽ kel n zems yʋʋmd 

rɩɩbo, tɩ 24 paam tɩ loog yʋʋmd rɩɩbo. 

Tẽngã zãng koodã, wẽnda a tõe n taa wa 126,6% n yɩɩd rɩẽ yʋʋmd 2024/2025 

koodã sẽn ta wa 111,5%. 

Sẽn kẽed ne yam-koeemsã sẽn kõt rũmsã, a taa wa toaand 10 147 741 sẽn yaa 

koodã yamdo, ne yamd sẽn ko tor zalle. 

Tʋʋmdã sẽn tʋm tɩ koodã ta woto wã yaa sẽn tũ ne goovneer sẽn sõng koodbã ne 

gʋʋdbã ne rũms rɩɩbo, birga la gʋʋl ne koob teedo. 

Goovneerã tigsgã pẽgda neb nins fãa sẽn kẽes-b toog tɩ tʋʋmdã tar pãngã la a kõ 

minisr ning sẽn ges-a tʋʋmd noor t’a rɩk nao-kẽndr n kiblg koaadbã la gʋʋndbã 

loago, la a ges tɩ koodã ligd yɩ zem-zem raasã pʋgẽ. 

 

I.4. SƐN KẼED NE MINISTƐƐR NING SẼN GET-A LAOG KẼGSG NE A 

TALL-N-TƲM YELLE 

Minisr-dãmbã sẽn zĩndã b saka tʋʋm sẽn yɩl toagsg sɛb a tãabo (3).  

Pipi togsg sebrã, yaa noor sẽn ya saagr gãnegr sẽn kẽed ne burkĩdlim arzɛk lobr 

tɩ boond tɩ Ɛfɛspe (FSP) na lebg n siglgi. 

Burkĩdlmã arzɛk lobr sẽn tũ ne dekre limor 2023-0021/PRES-

TRANS/PM/MDAC/MATDS/MEFP sẽn yi 2023 yʋʋmde, yʋʋm-vẽkr kiuug 

rasem 23 daare, n vigl-a kaoosg ne a rõnegr no-gãnegre.  

Ɛfɛspe (FSP) wã luglg yʋʋm a tãab loogr poore, a wilgame t’a yaa yam tʋʋm 

teeog sẽn sõngd zab ne tã-soab-n-soodsã Burkĩna Faso. Tʋʋm-kãngã paaong sẽn 

ta to-to a luglgã tɛk wilgdame t’a sɩd tʋmda tʋʋm ning yĩng a sẽn luglgã, ta sɩd 

taar pãng la a nekd burkĩm-bil fãa kõ-m-meng a tẽngã gãand bãan yĩnga. 

Sasa wã sẽn yaa tẽngã gãand bãan la arzɛk baoob sẽn yit tẽng-n-biisẽ wã sẽn tar 

pãng n le yaa reg-n-bãngr ne tẽng gãand bãan dãmbã kõ-m-mengã wakatã, kɩt tɩ 

tʋʋm-kãng kel n wooglg tara yõodo. 

Dekre kãngã rɩkrã na n sõngame tɩ burkĩdlim arzɛk lobrã rõneg yʋʋmd a ye n 

paas sẽn sɩng ne 2026 yʋʋm-vẽkr kiuug pipi raarã. 

Yiibẽ togsg sebrã, yaa no-rɩk-kãnseng sebr sẽn kõt sor tɩ b tõog n bao ligd 

paasgd sẽn yit ne nug tik ning sẽn maan Burkĩna Faso ne dũni fãa yidgr sull tɩ 

boond tɩ Ɩda (IDA) yʋʋm 2025 sɩpaalg kiuug rasem 22, sẽn na yɩl n tõog kõ saagr 

sull ning sẽn geta ninsaal yidgr yell tɩ boond tɩ pepeseyas (PPCH). 

Ligdã zãng-zãng sẽn sẽgd n dɩk n kõ saagr sull ning sẽn geta ninsaal yidgr yellã 

magame t’a yaa naasar tẽng ligd sẽn boond tɩ Ero 85 500 000, sẽn tõe n mams 

tõnd ligdã wa w11 216 864 700, yaa samd sẽn peng Bãnk mondɩyal. 

Saagr sull ning sẽn geta ninsaal yidgr yellã tʋlsem yaa na sõng goovneerã nadg-

pãng sẽn kẽed ne tʋʋm noy nins sẽn gɛt-b ninsaal yalẽ wã yelle. 

Pepeseyas (PPCH) naa n tʋʋma yʋʋm-yend Burkĩna wen-vɩɩsã pʋgẽ.  

A sẽn tikd vẽenega :  

Ges logtoy yir tʋʋm teedã, wa tɩp nin-buiid tɩ pa tũ ne ligd tʋʋm-gãnegdgã,  ges 

logtoy yi-kãsems ne bãoones teedã la nebã bʋgbã sẽn gãnegã;  

Ges kaorengã tʋʋm-noyã, wa magbã la wags taabã , bakaloreya sẽn mage, karen-

saamd dãmb sẽn karem koambã tɩ pa tũ ne bãmb tʋʋm wakate. 

No-togsg kãngã sakrã na n kɩtame tɩ no-rɩkrdã sẽn kẽed ne sull ning sẽn geta 

ninsaal yidgr yellã tõog n paam ligd wa la loa limor 040-2024/ALT, yʋʋm 2024, 

yʋʋm-sar kiuug rasem 20, sẽn dɩk noor tɩ goovneerã tõe n kõ noor ne no-rɩk 

kãseng sakr la zems-taab n baoo laog Burkĩna Faso ne a zo rãmbã sẽn sõngda 

yɛl maaneg la loag wɛɛngẽ. 

Tãabẽ togsg sebrã, yaa noor rɩkr sebr sẽn kõt soor tɩ b tõog n sak sam (A) limor 

7782-BF (PBA), (B) limor 7781-BF (PBA-SML) la (C) limor 7783-BF (WHR) 

n le paas sakr kũun limor E4430-BF (WHR) ne limor TF0C9797 (GPE), sẽn tik 

nug Waogdg yʋʋm 2025 sɩpaolg kiuugu rasem 24, Burkĩna Faso ne Bãnk 

Mondɩyal tɩ paam n me yidgr Bãnk sẽn boond tɩ bɩrde (BIRD), sẽn kõt ligd tɩ 

tõog paas kaorengã la nebã na bas yɛllã taal n vɩʋʋmd tɩ boond tɩ repɛɛr 

(REPAIR).  

Ligdã dũni wã fãa sullã sẽn dɩk n kẽes yidgrã wɛngẽ wã yaa Ero wã ligd sẽn ta 

175 574 256, rat n yeel tɩ yaa tõnd ligdã w23 033 832 448.  

Saardã yaa tɩ porzɛ repɛɛr (REPAIR) tõog n sõng tɩ kom-bãooneg zãngã ne 

koamb kẽ lekoll la neb nins sẽn pa paam n kẽ lekollã na tõog n paam buud goam 

kaorengo sẽn yaa sõma. 

Porzɛ kãngã sẽn yaa koambã kẽ lekoll tɩ koarengã yaa sõma, la tõog yɩ yãgdem, 

n ning ned buud fãa wã yaa bũmb sẽn na dɩk yʋʋm a naas (2026-2029), n tõog n 

kõ goovneerã pãng sẽn kẽed ne tẽngã naab yam-yãkr sẽn yaa tɩ nin-buiidã paam 

karen-sõngo sẽn boond tɩ ɩpɛk (IPEQ). 

Porzɛ  kãngã na n sõngame tɩ d paam karen-biis 2 000 000 la karen-saamb dãmb 

40 000 tẽngã goaab la a rɩʋtgo. 

Togsg gom-kãngã na n kɩtame tɩ no-rɩgdgã tõog paam pidsgu, tɩ porzɛ sẽn na n 

paas kaorengã pãngã la song nebã tɩ b bas taal yell sẽn wat n wa wã, walla la loa 

limor 040-2024/ALT yʋʋm 2024 yʋʋm vẽkr kiuug rasem 20 sẽn gãneg n kõ 

Goovneerã sor t’a tõe dɩk no-rɩk kãnseng n sak wʋm-taab la zems-taab sẽn kẽed 

Burkĩna Faso ne a zo rãmbã sẽn sõngda yɛl maaneg la loag wɛɛngẽ 

I.5. SẼN KẼED NE MINISTƐƐR NING SẼN GET YÕ-KOGLGÃ YELLE 

Minisr dãmbã rɩka dekre a yiibu 

Pipi soabã, yaa dekre limor 2025-

1013/PF/PRIM/MSECU/MDAC/MATM/MJDRHI b sẽn dɩk sa-sikã kiuug 

rasem a yopoe daarã, t’a gomd tʋʋm noor ning sẽn get sak-n-tũ wã la yaarã zabr 

yell la b lebg n ges n wilg-a ne vẽenem n paase, la b maneg a pʋgẽ teed kẽere. 

Toeeng sẽn kẽ a manegrã pʋgẽ la woto : 

- B yeelame, tɩ b na n baoa komandã pʋgdg tʋʋmd n kẽes Brigaad laaballã 

pʋgẽ ; 

- B kẽesa balgr sẽn tũud ne tʋm-n-kõ-nin-buiidã dekre wã pʋgẽ ; 

- B yalga Brigaad laaballã tʋʋm t’a na n zabd marsã ne sols-n-kẽ ne teed 

tẽngã pʋgẽ n paase. 

B wilgam tɩ dekre wã, b sẽn lebg n ges-a wã, yaa sẽn na paas Laaballã pãng sari 

wɛɛngẽ.  

Yiib soab dekre wã me yaa dekre limor 0641/PRES/PM/MSECU/MEF sẽn get 

tʋʋm noore, b sẽn boond tɩ Onasɛɛr « ONASER » tʋʋm la a tʋmtʋmdb yelle, la b 

lebg n gese. 

B wilgame, tɩ dekre wã toeeng yaa sẽn na lebg-a tɩ Onasɛɛrã tʋmtʋmdb paam sor 

n kẽ a Kõnsey dadministrasõ wã pʋgẽ, la b leb n tõog n maan Sekretarya 

zenerall tʋʋm noore.  

Dekre paal kãnga rɩkr na n sõnga Onasɛɛr ne vẽenem a na-kenã la a tʋʋm pidsg 

wɛɛngẽ. 

I.6. MINISTƐƐR NING SẼN GET BURKĨNA NE TẼN-TAASÃ ZOODO, 

ZEMS-N-TAAR NA ZĨND TẼMSÃ NE TAAB SƲKA, LA BURKĨNABƐ-

RÃMB SẼN BE TẼN-ZẼMSÃ YELLE  

Minisr dãmba sakame la b reeg rapoor dãmb a yiibu.  

Pipi soaba pʋgẽ, b bõsda sor sẽn na wa ne Brezɩl Ãmbasaad tõnd tẽngẽ wã. 

Zĩ-kãnga, minisr dãmbã kõo sor tɩ b yãk a Mise Renato Soarɛz MENEZES t’a 

na n wa zĩnd Waogdg n yɩ Brezɩl Ãmbasadɛɛre. 

Yiib soab rapoorã me yaa sor la b bõsd a pʋgẽ n na n wa ne Ãngola ãmbasaad 

tõnd tẽngẽ wã.  

Kaanẽ me, minisr-dãmbã sakame, tɩ b na n wa ne Mise Olivera Frãnsisko 

Zoakim ÃNKOG tɩ b wa zĩnd Abizã n yɩ ãmbasadɛɛr n reesdẽ la b get bũmb 

buud fãa manegr ne Ãngola la tõnd tẽngã sor kũuni. 

I.7. MINISTƐƐR NING SẼN GET-A TƲNTƲMDBA, LA TẼN-TÕRÃ NIN-

BUIID VƖƖM-N-TAAR KOGLG YELLE   

Kaanẽ, yaa dekre a nu la minisr dãmbã reege, la b sak-ba. 

Pipi soabã gomda tʋʋmd yelle « nin-buiid yel-sɛgdɩ yidgr la b koglgo ». 

B wilgam tɩ dekre paallã yaa dekre limor 2021-

0285/PRES/PM/MINEFID/MFPTPS b sẽn da rɩk yʋʋmd 2024 tʋʋlg kiuug rasem 

27, t’a gomd nin-buiidã yel-sɛgdɩ yidgr la b koglg yell la b lebg n gese. 

Dekre wã rɩkr na n sõngame, tɩ b rems tʋʋm bugs ministɛɛr dãmbẽ wã, la b kõ 

tʋʋm noyã buud toor-toor gesg la b zãab pãng n paase.  

Dekre paallã sẽn wa ne toeeng la woto : 

- B yeela a pʋgẽ tɩ tʋʋm buk ning sẽn da boond tɩ « Edikasõ sosɩyallã » 

boonda marsã tɩ « Asistãns sosɩyalle » ; 

- « edikasõ sosɩyallã adzõe » lebga « afɛɛr sosɩyall adzõe », « Edikasõ 

sosɩyall asistã » lebga « afɛɛr sosɩyall asistã », « edikasõ sosɩyall 

kõnseye » lebga « afɛɛr sosɩyall administratɛɛre » ; 

- B waa ne toeeng sẽn kẽed ne fõngsneer dãmbã teesg ministɛɛr dãmb sẽn 

ka pipi ministɛɛr b tʋʋmã rɩkr wakatã.Yaa rẽ tɩ b yeel tɩ sã n wa mik tɩ 

fõngsneer rat n toeem ministɛɛre, rẽnd tɩ minisr ning sẽn get-a tʋntʋmdbã 

yell kõ-a sore. 

Yiib soab dekre wã gomda nebã la rũmsã laafɩ tʋntʋmdb stati partikiliye yelle. 

Dekre kãng yaa dekre limor 2021-0308/PRES/PM/MINEFID/MFPTS b sẽn dɩk 

yʋʋm 2021 tʋʋlg kiuug rasem 27 daarã la b lebg n gese, sẽn na yɩlẽ tɩ tʋʋm kẽer 

yʋy sẽn toeem zĩnd a pʋgẽ.  

Toeeng sẽn paas dekre paalã pʋgẽ la woto : 

- Niig logtoeemd tʋʋm sẽn boond ne fãrend tɩ veterneer ɛspesɩyalise, b 

wilga sẽn tõe-b n maan tʋʋm kãngã, la tʋʋmã takɩ sẽn ya a soaba; 

- Dekre wã pʋgẽ, tʋʋmd sẽn boond tɩ « biyolozist medikall » boonda marsã 

tɩ « ẽnzenyɛɛr ãn biyolozi medikalle » ; 

- B rɩka noor sẽn yalsd neb sẽn tar bãng-bɛd sẽn kẽed ne ninsaal yamã la a 

tagsg pʋgẽ, la b tɩbsd ninsaal yamã bãase, tɩ b boond-b tɩ pisikoloog rãmbã  

Dekre wã rɩkr na n sõnga ministɛɛr ning sẽn get-a tʋntʋmdba zãab yell ne tʋʋmã 

sũgb la tʋmtʋmdbã kiblgu. 

Tãab soab dekre wã yaa laogã tʋʋm noy kiblg yell la a gomda. 

Dekre paal kãngã, yaa dekre limor 2021-0286/PRES/PM/MINEFID/MFPTS b 

sẽn dɩk yʋʋm 2021 tʋʋlg kiuug rasem 22 wã, la b lebg n gese. A pʋgẽ yaa laogã 

tʋʋm noy kiblg yell la b gomda, sẽn na yɩlẽ n kẽes a pʋgẽ, toeeng buud toor-toor 

sẽn kẽ tʋʋmã bugs kũun pʋgẽ. 

Toeeng sẽn dekre paalã sẽn wa ne la woto : 

- Tʋʋm-noor paal Rima (RIMA) sẽn yãk n luglgi, tɩ b boond tɩ « Asistã 

ãnekonomi edevelopema », b sẽn ning kategori B, a bee « Ekonomi 

edevelopema » tʋʋmd wils pʋgẽ, ne a tɩʋʋsg la a kõomã pʋgẽ ; 

- Tʋʋm-noor paal Rima (RIMA) sẽn yãk n luglgi, tɩ b boond tɩ 

« Developema ẽndistriyɛɛl » ne tʋʋm ning sẽn boond tɩ « Tɛknisiyẽ 

siperiyɛɛr ãnzeni ẽndistriyɛɛl » b sẽn ning kategori B ne « Ẽnzeniyɛɛr 

ãnzeni ẽndistriyɛɛl » b sẽn ning kategori A ; 

- Tʋʋm ning sẽn boond tɩ « Ẽnzenityɛɛr ɛstatisiyẽ » kiisgu, sẽn ya kategori 

A, a ra bee « Ɛstatistik edemografi » tʋʋmd wils pʋgẽ. Rima kiisa lame. 

Dekre kãngã rɩkrã na n waa ne tʋʋm gãnegr la nao-kẽndr paal n kõ Ministɛɛr 

ning sẽn get-a tʋntʋmba. 

Naas (04) soab dekre wã kẽe ne « Kadens tʋʋm zãabo » tʋntʋʋmd noy zalle. 

Dekre kãngã yaa kaoreng no-tʋ̃ur paal sẽn dag gãneg yʋʋmd 2022, tʋʋl nif-kiuug 

rasem 22 sẽn kẽed ne « Kadens tʋʋm zãabo » tʋntʋʋmd noy zalle, sẽn na n rɩk 

tekrã Goofneerã tʋʋmd wila sẽn boond tɩ « repɛrtoaar ẽntɛɛrministreyɛl dɛmetiye 

de Leta RIME ». 

A dekre wã yam-paala yaa : 

- Tʋʋm sẽn ya « Sekretɛɛr administratif » boolg tekre ; a lebga « Atase 

administratif » sẽn be « Administrasẽo teritoriyal » tʋʋmd wils pʋgẽ ; 

- Tʋʋm sẽn dag n be tʋntʋʋmd tʋʋmd wils pʋg sẽn boond tɩ « Zɛsẽo 

dɛresʋrs imen emanazema dɛ administrasẽo » sẽn tek n lebg « Zɛsẽo 

dɛresʋrs imen » ; 

- Tʋʋm sẽn dag n be tʋntʋʋmd tʋʋmd wils pʋg sẽn boond tɩ « Adzõe 

ãnzɛsẽo dɛresʋrs imen emanazema dɛ administrasẽo » sẽn lebg « Adzõe 

ãnzɛsẽo dɛresʋrs imen » kategori Se ne « Asistã ãnzɛsẽo dɛresʋrs imen 

emanazema dɛ administrasẽo » sẽn lebg « Adzõe ãnzɛsẽo dɛresʋrs imen » 

kategori B ne  « Kõnsɛye ãnzɛsẽo dɛresʋrs imen emanazema dɛ 

administrasẽo » sẽn lebg « Kõnsɛye ãnzɛsẽo dɛresʋrs imen » kategori A. 

Dekre kãngã rɩkrã na n waa ne tʋʋm gãnegr la nao-kẽndr paal n kõ Ministɛɛr 

ning sẽn get-a tʋntʋmba. 

Nu (05) soab dekre wã kẽe ne « ween-vɩʋʋg koglgo, koom la yolgemd baoobo 

» tʋntʋʋmd noy zalle. 

Dekre kãngã yaa kaoreng no-tʋ̃ur paal sẽn dag gãneg yʋʋmd 2022, tʋʋl nif-kiuug 

rasem 22 sẽn kẽed ne « ween-vɩʋʋg koglgo, koom la yolgemd baoobo » 

tʋntʋʋmd noy zalle, sẽn na n rɩk tekrã Goofneerã tʋʋmd willa sẽn boond tɩ 

« repɛrtoaar ẽntɛɛrministreyɛl dɛmetiye de Leta RIME ». 

A dekre wã yam-paala yaa : 

- Rima sẽn luglg tʋʋm paal sẽn boond tɩ « Ẽnzeniyɛɛr ãnidrozeolozi » 

kategori A, sẽn be « idrozeolozi » tʋʋmd wils pʋga, ne a kõom la tʋʋma 

nao-kẽndre ; 

- Rima sẽn luglg tʋʋm paal sẽn boond tɩ « Ateliye deforaz » ne tʋʋm sẽn ya 

« Azã tɛknik dɛzateliye deforaz » kategori Se, la « Tɛknisiyẽ siperiyɛɛr 

dɛzateliye deforaz » sẽn be kategori B, ne « Ẽnzeniyɛɛr dɛtravo dɛzateliye 

deforaz » sẽn be kategori A, la « Ẽnzeniyɛɛr dekõsɛpsẽo dɛzateliye 

deforaz » sẽn be kategori A. 

Dekre kãngã rɩkrã na n waa ne tʋʋm gãnegr la nao-kẽndr paal n kõ Ministɛɛr 

ning sẽn get-a tʋntʋmba. 

II. Na-zakẽ ministr ning sẽn get-a kademse, la soay zut kẽn yel zẽnka koɛɛg na n 

togs Burkĩna Faso sẽn yãnk neb sẽn kẽng Folorãas ne Tirẽ Itali zãmaan yʋʋm 

2025, zĩ-likr kiuug, rasem 13 n tãag 17, b tʋʋma sẽn yɩ to-to. 

Kaagrã sabaab yaa yam-paal sẽn na n gãneg tẽngã metorolozi bãng-minim 

wɛɛngẽ sẽn na yɩlẽ n paas tõog ne zab ne sasa wã zu-loeese. 

Kaagrã kɩtame tɩ b gãneg nug-tɩkri takɩ ne tẽngã azãs ning sẽn geta metorolozi 

wã, b sẽn boond tɩ Anam (ANAM) ne Nizɛɛr tẽngã tʋʋm-noor sẽn get-a 

metorolozi wã, b sẽn boond tɩ Denem (DNM) la Laboratoaar ning sẽn geta 

ween-vɩʋʋgã koglg sẽn na n yidg tẽngã sɩd menga.  

III.1.  NEB TƲƲMD TAOORE LƲƖƖSGO  

A.  SẼN TŨUD NE PERMIYE MINISRÃ TƲƲM ZĨIGẼ 

A Mise Ynusa WEDRAOOGO , Matrikill 260 037 Z ,sẽn ya kãdems 

tʋʋm noy kibinda, lebga tʋʋm-noor sẽn boond tɩ Ɛsɛnde wã sekretɛɛr 

kãsenga .  

B.  SẼN TŨUD NE MINISTƐƐR NING SẼN GET-A LAOG KẼGSG NE 

A TALL-N-TƲM YELLE  

- A Mise Sɩdbekrista Erik Flaviyẽ BƲƲDA Matrikill 111 114 H  , sẽn ya 

laogã tall-n-tʋm tʋʋm-noy kibinda , lebga laogã tall-n-tʋm yell tʋm-noor 

kibinda ; 

- A RÃAMD paga YÃMWEOOGO Tĩnga Maaryɛta  , Matrikill 59 898 U , 

sẽn ya laogã bĩngr tʋʋm-noor kibindaa,lebga tʋʋm-noor ning sẽn 

zabda ne nisaal yam daabã ne tʋʋm-kãsens a taab laog bĩngd kãsenga 

sõangda ;  

- A Mise Viviyẽ Kazimiir Larba BURGU, Matrikill 91 267 K , sẽn ya 

laogã bĩngr tʋʋm-noor kibinda , lebga tʋʋm-noor ning sẽn zabda ne 

ninsaal yam daabã ne tʋʋm kãsens a taab laog bĩngd kãsenga sõangda ;  

 

- A Mise zã Sabẽ Wilfriid WEDRAOOGO, Matrikill 272 944 D, sẽn ya 

laogã bĩngr tʋʋm-noor kibinda , lebga a Wubr soolmã tʋʋm-noor ning sẽn 

get-a laog bĩngr taoor soab sõangda  ; 

- A Mise Marwɛl NAKƲɭLM, Matrikill 49 356 F, sẽn ya doan na-kãsenga 

, lebga doana tʋʋm-no-kãsengã tʋm-tʋʋmd kãseng sẽn get tʋʋmdã yidgr 

yelle; 

- A Mise Patẽede Wendẽnda Zã Iiv BELEM, Matrikill 58 450 U, sẽn ya 

laogã bĩngr tʋʋm-noor kibinda , lebga tʋʋm-noor ning sẽn geta laog bĩngr 

taoor soaba ; 

- A Mise Willyam Osval BIKABA, Matrikill PNVB-00 351, sẽn ya ligd-

zãada,lebga kõ m meng tʋʋmdã sull ligd-zãad-kãsenga ;  

- A Mise Ysak KABOORE, Matrikill 278 253 P,  sẽn ya laogã bĩngr 

tʋʋm-noor kibinda , lebga Sɩyawo wã tʋʋm-noor ligd-zãad-kãsenga ; 

- A Mise Mamadu KARA, Matrikill 112 475 G, sẽn ya laogã bĩngr tʋʋm-

noor kibinda , lebga ONASƐƐR tʋʋm-noor ligd-zãad-kãseng ; 

- A KÕMPAOOR paga, a WEDRAOOGO Zoenaabo , Matrikill 261 

282 C, sẽn ya laogã bĩngr tʋʋm-noor kibinda , lebga Faaso tuurism tʋʋm-

noorã ligd-zã-kãsenga  

-A Mise Fãrensoa Dasiiz KÃMBU ,Matrikill 51972 F, duan na-kãsenga 

lebga GIORO soolmã duandã taoor soaba . 

- A Mise Dizuma SANOU, Matrikill 212 313 B,  sẽn ya laog yɛl kibinda , 

lebga Nando soolmã ligd-zãad-kãsenga ;  

- A Mise Davɩɩd SAWADGO, Matrikill 294 311 T, sẽn ya laogã bĩngr 

tʋʋm-noor kibinda , lebga Kʋʋrweoog soolmã ligd-zãad-kãsenga ;   

A WEDRAOOG paga a SOORE Aminata , Matrikill 334 162 H , sẽn ya 

laogã bĩngr tʋʋm-noor kibinda , lebga Ziiro soolmã ligd-zãad-kãsenga . 

C. KIBAY KŨUNI, ROG-N-MIK KOGLGO, TE NAANEGO, LA TẼN-

KAAGR ZĨIGẼ 

- A Mise ZOROM pag a Madaam Alind Verlɛnd KABOORE, Matrikill 

79 384 L, sẽn ya kibayã kɩsg bãng-minim sagenda, paama tõog n lebg 

tʋʋm-noy na-kẽn-sõng ẽnspɛktɛɛre; 

- Mise Bagtelemi KABOORE, Matrikill 43 339 D, sẽn ya karen-saamba , 

paama tõog n lebg tʋʋm-noy na-kẽn-sõng ẽnspɛktɛɛre;  

- Mise Zãnlʋɩ Lidovik WEDRAOOGO, Matrikill 76 323 Z, sẽn ya kibayã 

kɩsg bãng-minim sagenda, paama tõog n lebg tʋʋm-noy na-kẽn-sõng 

ẽnspɛktɛɛre; 

- Mise Ɛstaas WEDRAOOGO, Matrikill 75 715 H, sẽn ya rog-n-mik yɛl 

wɛɛngẽ sagenda, paama tõog n lebg tʋʋm-noy na-kẽn-sõng ẽnspɛktɛɛre ; 

- Mise Amiidu Poll BAAGMOOGO, Matrikill 212 401 E, Sẽn ya rog-n-

mikã wɛɛngẽ , paama tõog n lebg Tʋntʋmd yell gɛta ; 

- Mise Bris Flaviyã WEDRAOOGO, Matrikill 216 785 F, sẽn ya yamleo-

gõor la wotɛls( sãam-sik zĩisi) tʋʋm-noy kibinda, paama tõog n lebg  

Tʋntʋmd yell gɛta ; 

- Mise Pengwendé Alexis YÃMBWEOOGO,Matrikill 212 408 V, Sẽn ya 

rog-n-mikã wɛɛngẽ sagenda, paama tõog n lebg Tʋntʋmd yell gɛta ; 

- Mise Samwɛll GARANE, Matrikill 216 781 N, sẽn ya yamleo-gõor 

tʋʋm-noy kibinda, paama tõog n lebg Tʋntʋmd yell gɛta ; 

- Mise Nufo Enok KĨNDO, Matrikill 102 942 T, sẽn ya, paama tõog n 

lebg Ayibe (AIB) sẽn ya kibay kɩʋsg tʋʋm-noor zu-ra-kasengã taoor 

soaba..  

D. KAREN-BI-BƐD KAORENGO, BAOOSGO, LA BÃNG-PAAL 

BAOOB ZĨIGẼ 

- Mise Aly SAVADGO, Matrikill 110 923 A, sẽn ya Yinivɛrsite karen-

saam-kasenga, paama tõog n ledga a Mise Lik YE  zĩigẽ n lebg Tʋntʋmd 

yell gɛta; 

- A Madaam Wẽndkũuni Florãsiya G ƖGMA, Matrikill 250 660 N, sẽn ya 

karen-saam-kasenga, paama tõog n lebg Aneb (ANB) sẽn ya tʋʋm-noor 

get laafɩ koglg yell taoor soaba; 

- Mise Ayʋba MAYIIGA, Matrikill 54 998 V, sẽn ya kadeng tʋʋm 

kibinda, paama tõog n lebg Dezeyɛsyɛs (DGESS) sẽn ya tʋʋm-noor sẽn 

get tʋʋmã mag-n-gãnegr b baoosg la b magb yell zu-ra-kaseng taoore. 

III.2. NEB TƲƲMDẼ LƲƖƖSG KÕNSƐY DADMINSTRASẼO RÃMB PƲSE 

Minisr-rãmbã tigsg kõo neb naam Faso gʋʋlgo (FASO GUULGO) sull la Eneza 

(ENESA) sẽn ya lekoll sẽn get rũmsã laafɩ la b gʋʋlg zãmsgã yell 

dadminstrasẽo rãmbẽ, ministɛɛr ning sẽn get-a koob tʋʋma, gʋʋlgo, la koom 

pʋgẽ bõn-vɩɩlɩ koglgo, n segd n ges gʋʋlg tʋʋm kiblg yʋʋr ỹnga;  

- Sozemaab (SOGEMAB) sẽn ya sull sẽn get logtoeemd teed zãab la bõn-

vɩɩlɩ baoosem yelle, Pala logto-yi-kasengã ne Bogdg logto-yi-kasenga, 

Kaya logto-yi-kasengã la Sami (SAMU) sẽn ya siglg sẽn get sõngr ne 

yãgb tɩpg wɛɛngẽ, laafɩ wã ministɛɛr yʋʋr yĩnga ; 

- Oneya (ONEA) sẽn ya tʋʋm-noor sẽn get nin-buiidã ko-yũudum yell la 

Enef (ENEF) sẽn ya lekoll sẽn get koom la kãg koglg yelle, ministɛɛr sẽn 

get ween-vɩʋʋg koglgo, koom la yolgemd baoobã. yʋʋr yĩnga 

Minisr-rãmbã tigsg kell tũnug be n lʋɩɩs neb Bogdg logto-yi-kasengã la Enef 

(ENEF) kõnsɛy dadministrasẽo-rãmbã taoore.  

A. KOOB TƲƲMA, GƲƲLGO, LA KOOM PƲGẼ BÕN-VƖƖLƖ 

KOGLGO, N SEGD N GES GƲƲLG TƲƲM KIBLG MINISTƐƐR 

ZĨIGẼ 

Minisr-rãmbã tigsg saka noay a yiibu (2).  

Pipi noorã rɩk n yãka a Madaam Ayisa Ɛstɛll BAMBARA, Matrikill 207 975 

X, sẽn ya bãng-kãag rɩlgr wɛɛngẽ, tɩ b yɩ kibind Leta yʋʋr yĩng n zĩnd Faso 

gʋʋlgo (FASO GUULGO), kõnsɛy daministrasẽoẽ wã Laafɩ wã ministɛɛr tʋʋm 

yĩnga. La b na n ledga a Mise Isaak YÃMBWEOOG zĩigẽ n maan b pipi manda 

wã yʋʋm a tãabo (3). tõre  

Noor a yiib kõo a Mise Mamadɩ Mogtaar NAKANABO, Matrikill 87 306 K, 

sẽn nan be kaoreng zug n na n yɩ rũmsã gʋʋlg la b laafɩ wɛɛngẽ sagenda, tɩ b yɩ 

kibind n zĩnd karen-biisã yʋʋr yĩng Eneza (ENESA) kõnsɛy dadminsrasẽo wã.  

B.  LAAFƖ TƲƲM SIGLG MINISTƐƐR ZĨIGẼ 

Minisr-rãmbã tigsg rɩka noay a yoob (06).  

Pipi noorã kõo a Mise Bʋrɛyɩɩma WEDRAOOGO, Matrikill 37 37 105 C, sẽn 

ya laogã wɛɛngẽ kẽgsg mit-kãaga, tɩ b lebga Leta wã no-rɛɛs ministɛɛr ning sẽn 

get-a laog kẽgsg ne a tall-n-tʋm tʋʋm yĩng Sozemaab (SOGEMAB) kõnsɛy 

dadministrasẽoẽ wã, b na n dɩ b pipi naamã yʋʋm a tãabo (3).  

Noor a yiib soabã kõo a Madaam Olga Melani LOMPO, Matrikill 53 411 L, 

Sẽn ya logto-kasenga, tɩ b yɩ kibind Leta yʋʋr yĩnga, n tʋm karen-bi-bɛd 

kaorengo, baoosgo, la bãng-paal baoob yĩnga, Pala logto-yi-kasengã kõnsɛy 

dadminstrasẽoẽ wã. La, yaa yʋʋm a tãab (3) la b na n maan b pipi manda wã. 

Noor a tãab soabã kõo neb nins sẽn pʋgdã tõog tɩ b lebg tʋʋm-kibindb n zĩnd 

Bogdg logto-yi-kaseng kõnsɛy dadministrasẽoẽ wã n maan b pipi yʋʋm a tãab 

(3) manda rãmba.  

Laafɩ tʋʋm siglg ministɛɛre: 

- A Mise DEMBELE pag a Madaam Ɛstɛll Yedit DABIRE, Matrikill 80 502 

N, logto-kaseng sẽn get nin-buiidã laafɩ.  

Karen-bi-bɛd kaorengo, baoosgo, la bãng-paal baoob ministɛɛre:  

- A Mise Abubakaar KULIBALI, Matrikill 54 156 H, Yinivɛrsite karen-

saam-kasenga.  

Nimbãan-zoeer tʋʋm siglgu, teel-taab la tẽn-tõrã zems-n-taar baoob 

ministɛɛre :  

- A Mise Abdu GEBRE, Matrikill 55 814 E, karen-saam-dãmd sẽn 

kibind-b kamb sẽn tar zu-loees toor zall Ẽnspɛktɛɛre.  

Noor a naas soabã kõo a DEMBELE pag a Madaam Ɛstɛll Yedit DABIRE, 

Matrikill 80 502 N, logto-kaseng sẽn get nin-buiidã laafɩ t’a yɩ Bogdg logto-y-

kasengã kõnsɛy dadaminstrasẽo taoor soaba, la b pipi manda wã na n yɩɩ yʋʋm a 

tãab (3) la na n dɩ-a.  

Noor a naas soaba kõo a Mise Noraoogo WEDRAOOGO, Matrikill 34 706 

C, sẽn ya logtor t’a ledga a Mise Wuseeni WEDRAOOGO zĩigẽ n yɩ Kaya 

logto-y-kasengã kõnsɛy dadaminstrasẽo taoor soaba, la b pipi manda na yɩɩ 

yʋʋm a tãab (3) la na dɩ-a  

Noor a yoob soabã rɩk n kõo a Mise Yusf BAGAYOGO, sodaaga, t’a yɩ 

Kibind n ledg Leta wã Zĩigẽ n zĩnd Sami kõnsɛy dadmistrasẽoẽ wã, yõ-koglgo, 

soda-kʋd bɩ ãnsiyẽ kõmbatã rãmb tʋʋm yĩnga, la b na n maan a b pipi manda wã 

yoob a tãabo.  

C. WEEN-VƖƲƲG KOGLGO, KOOM LA YOLGEMD BAOOB 

MINSTƐƐR ZĨIGẼ  

Minisr-rãmbã tigsg rɩka noay a tãabo. (3)  

Pipi noorã yãka a Mise Inusa KABOORE, Matrikill 246 603 E, sẽn ya kom-

bɩɩsã wubr wɛɛngẽ sagenda, tɩ b yɩ kibind n yɩ leta norɛɛs n ledga a Mise 

Abdelaziiz WEDRAOOGO n zĩnd Oneya kõnsɛy d’adminstrasẽo wã, n maand b 

pipi manda yʋʋm a tãabo  

Noorã a yiib soabã yãka a Mise Mamadu BATIYENE, Matrikill 59 058 F, 

sẽn ya koom la kãg koglg ẽnspɛktɛɛr, tɩ b yɩ kibind n yɩ leta norɛɛs n zĩnd Enef 

(ENEF) kõnsɛy d’adminstrasẽo wã, ween-vɩʋʋg koglgo, koom la yolgemd baoob 

tʋʋmd yĩnga, la maand b pipi manda yʋʋm a tãab (3) tõre .  

Noorã a tãab soabã lʋɩɩsa a Mise Mamadu BATIYENE, Matrikill 59 058 F, 

sẽn ya koom la kãg koglg ẽnspɛktɛɛr, Enef (ENEF) kõnsɛy d’adminstrasẽo wã 

taoore, tɩ b na n dɩ b pipi naamã yʋʋm a tãabo(3).  

 

                      Goofneer no-rɛɛsa 

